
KUMITAT PERMANENTI DWAR IL-KONTIJIET PUBBLIĊI

Laqgħa Nru. 62

L-Erbgħa, 16 ta' April, 2001

Il-Kumitat iltaqa' fil-Palazz, il-Belt Valletta, fis-6.35 p.m.

Talba

MINUTI

Il-Minuti tal-Laqgħa Nru. 61 li saret fl-4 ta' April, 2001 ġew konfermati.

  THE CHAIRMAN (Onor. Leo Brincat):  Qabel ngħaddu għall-agenda item li għandna llum, nistieden lis-segretarja sabiex taqra xi korrispondenza li rċevejna.

  L-ISKRIVANA TAL-KUMITAT:  Nibda bl-ewwel waħda li hija ittra mibgħuta mingħand is-Sur Scicluna, Segretarju Permanenti fil-Ministeru tal-Finanzi u tgħid hekk: 

The Chairman,

Public Accounts Committee

House of Representatives

I refer to your letter of the 27th March, 2001 requesting a copy of the letter-circular mentioned during the previous meeting of the Committee.  It is understood that you were referring to the letter-circular issued to Permanent Secretaries on the subject of "Telephone Lines with Overseas Dialing Facilities".

I am enclosing herewith, as requested, a copy of the relevant letter-circular, together with the pro-forma document attached to the letter-circular.  You may wish to note that, so far, not all Ministries have submitted their returns and that we are following up the matter.

J. Scicluna

Permanent Secretary

It-tieni ittra hija mibgħuta mingħand is-Sur Vincent Grech, Direttur Ġenerali fil-Ministeru tal-Finanzi rigward il-bank reconciliation statement excercise u tgħid hekk:

Chairman

Public Accounts Committee

Report of the Auditor General - Public Accounts 1999

In pursuance to the meeting of the Public Accounts Committee of the 7th March 2001, I have to report, in regard to the provision for a Bank Reconciliation exercise to be put in motion by the Treasury/MITTS, that I discussed the work ahead with both MITTS and Treasury and had the attached plan formulated.  The delivery data will be January 2002 with some implementation review in the following month.  This means that the cut-off date will be 31 December 2001, and live transactions after 1 January 2002 will be auto-reconciled except for some minor interventions.

Please find attached:

a.
Summary Project Plan (Attachment 
'A')

b.
Detailed Project Plan (Attachment 'B')

Additional human resources (2 principals) are being sought from MPO for Treasury on this exercise.

I will be available should further clarifications be required.

Vincent Grech

Director General

Attached ma' din l-ittra hawn il-plans.  

It-tielet korrispondenza ġejja mingħand is-Sur Anthony Mifsud, Direttur Ġenerali fl-Uffiċċju tal-Prim Ministru li tittratta l-hospitality guidelines exercise.  L-ittra tgħid hekk:

Ms Anna Brincat

Secretary

Public Accounts Committee

House of Representatives

Please refer to your letter of the 11th April 2001 regarding the Public Accounts Committee meeting No. 61 held on the 4th April 2001.

I write to confirm that the highlighted remarks made by the Chairman at the above quoted hearing are being looked into.

A C Mifsud

Director General

L-aħħar korrispondenza hija mibgħuta mingħand is-Sur Joseph Galea, Awditur Ġenerali fejn qed jinforma liċ-Chairman li:

Hon. Leo Brincat, ACIB, MP

Chairman

Public Accounts Committee

The Palace

Valletta

AUDITOR GENERAL - VISIT TO BUDAPEST AND OSLO

I would like to inform you that during the period 9th May/17th May, 2001 I will be away from the Island on NAO duties.

I have been invited to participate in a Meeting in Hungary of the Presidents of Supreme Audit Institutions of EU applicant countries, and in a EUROSAI Environment Auditing Seminar in Norway.

J.G. Galea

Auditor General

  THE CHAIRMAN:  Kif diġa` smajna fil-korrispondenza, l-Awditur Ġenerali jinsab imsiefer fuq xogħol u għalhekk nistieden fuq il-Mejda magħna lill-uffiċjali li qegħdin jirrappreżentawh.

Is-Sur Carmel Tonna, is-Sur Harold Darmenia u s-Sur Albert Mifsud ħadu posthom madwar il-Mejda.

  THE CHAIRMAN:  L-item li għandna fuq l-aġenda llum huwa l-kontinwazzjoni tar-Rapport ta' l-Awditur għas-sena 1999 speċifikament dwar il-kunsilli lokali u għalhekk nistieden fuq il-mejda magħna lill-Acting Pemanent Secretary fil-Ministeru tal-Ġustizzja u Kunsilli Lokali flimkien ma' xi uffiċjali li jħoss li għandhom jakkumpanjawh.

Is-Sur John Gatt u s-Sur Victor Rizzo ħadu posthom madwar il-Mejda.

RAPPORT TA' L-AWDITUR ĠENERALI GĦAS-SENA 1999 - Kont.

  THE CHAIRMAN:  Nistgħu għaldaqstant nagħtu bidu għad-diskussjoni li għandna u nibda billi nagħmel mistoqsija jien.  Fil-kuntest ta' dawk li huma sottomissjonijiet ta' dokumenti, x'inhuma r-raġunijiet li jinġabu għal sottomissjoni li ma tasalx fil-ħin min-naħa ta' l-awdituri tal-kunsilli lokali ta' dawk li huma audited accounts li jiġu ppreżentati lin-National Audit Office?  Fl-istess kuntest, x'inhuma r-raġunijiet għaliex xi sindki - kif jirriżulta minn dan ir-rapport - jonqsu milli jissottomettu management letter response kif mitlub fil-Local Councils Audit Regulations?

  IS-SUR VICTOR RIZZO (Direttur, Dipartiment tal-Kunsilli Lokali):  Rigward l-audited accounts up to 30th June, jiġifieri sad-data li suppost jiġu sottomessi l-accounts, kienu waslulna 28 rapport biss imbagħad sa xahar wara, jiġifieri sal-31 ta' Lulju, daħlu 33 rapport ieħor.  Jiġifieri b'kollox ġew sottomessi 61 rapport u kien għad fadal jiġu sottomessi sitta oħra.  Man mano kienu daħlu ħamsa oħra u kien fadlilna nirċevu biss tal-Mosta.  Dan ir-rapport wasal f'Diċembru 2000 wara li aħna, through l-Ministru tal-Ġustizzja u Kunsilli Lokali, konna ħriġnilhom  notice of warning fil-21 ta' Novembru talli ma ssottomettewx l-accounts fil-ħin stipulat.

  THE CHAIRMAN:  U fir-rigward tas-sindki?

  IS-SUR VICTOR RIZZO:  Rigward is-sindki f'riferenza għar-reply to the management letter irrid ngħid li kien hemm 13-il kunsill li kienu għadhom ma bagħtux ir-reply to the management letter sad-data stipulata.  Fit-12 ta' April ta' din is-sena aħna ktibna l-aħħar ittra lil dawn it-13-il kunsill biex jissottomettu r-reply to the managment letters lill-Awditur Ġenerali kif inhuma mitlubin jagħmlu bir-regolamenti, pero` ma nafx jekk l-Awditur irċeviex xi ħaġa minnhom.

  THE CHAIRMAN:  Min-naħa ta' l-Audit Office hemm xi kummenti?

  IS-SUR CARMEL TONNA (Assistent Awditur Ġenerali):  Li baqagħlna pending huma ħames managment responses.  Is-Sur Harold Darmenia, li huwa l-manager responsabbli mill-auditing tal-kunsilli lokali, u jista' jispjegalkom aktar.

  IS-SUR HAROLD DARMENIA (Audit Manager, National Audit Office):  Sal-lum il-ħamsa li għadna ma rċevejniex huma:  Ħaż-Żebbuġ, Għasri, Paola, Pieta` u Santa Venera.

  THE CHAIRMAN:  L-Onor. Gatt.

  ONOR. AUSTIN GATT (Ministru għall-Ġustizzja u Kunsilli Lokali):  Mr Chairman, qabel ma naqbad fuq din id-domanda li għamilt int, xtaqt nagħmel statement bħala l-Ministru responsabbli għall-gvern lokali fuq il-kwestjoni tad-deficits.  

  Mingħajr ma f'dan l-istadju nidħol fid-dettall nista' ngħid li l-gvern qiegħed fil-fażi konklussiva li jittratta proposta konkreta dwar il-kwestjoni tad-deficits fil-kunsilli lokali.  In a nutshell u mingħajr ma nidħol fit-teknikalita` tal-liġi ngħid li l-istess liġi tipprovdi kliem ftit ambigwu dwar li l-kunsilli lokali m'għandhomx jaħdmu b'deficit, pero` effettivament il-gvern ma jingħata ebda poter fil-liġi biex jista' jikkontrolla dak id-deficit.  

  Din is-sitwazzjoni bdiet timmanifesta ruħha meta bdew isiru l-ewwel accounts  fuq il-bażi ta' l-accrual system jiġifieri fl-accounts ta' l-1996 u l-1997, u minn dik l-ewwel sena fejn ġew irrapportati deficits f'dak is-sens iż-żewġ gvernijiet kienu hampered milli jieħdu azzjoni.  Aħna jidhrilna li bil-mod kif sena wara l-oħra qed jiġu rrapportati deficits wasal iż-żmien li din is-sitwazzjoni titbiddel.  Għalhekk il-gvern lesta xi proposti li jinkludu azzjoni amministrattiva u leġislattiva, pero` jixtieq li possibbilment ikollna bypartisan support fuq l-azzjoni li nieħdu.  Jien għaddejt lill-kollega tiegħi l-Onor. Mangion working proposal li lest li niddiskutuh bejnietna.  Il-ħsieb huwa li nressqu proposta konkreta lil dan il-Kumitat, liema proposta tiġi diskussa f'dan il-Kumitat flimkien mar-rappreżentanti ta' l-Awditur Ġenerali, il-Local Councils Association u l-kunsilli li jkunu jixtiequ jieħdu sehem fid-diskussjoni, biex niġu f'sitwazzjoni fejn preferribbilment il-kunsilli stess jifhmu li din hija sitwazzjoni li ma tistax tibqa' għaddejja.  Jekk  il-kunsilli ma jifhmux li jirranġaw din is-sitwazzjoni huma allura l-gvern jingħata poteri kif din tista' titranġa.  

  Kif diġa` għedt, qegħdin fil-fażi fejn il-ġimgħa li għaddiet għaddejt din il-proposta lill-Onor. Mangion - ovvjament irid iż-żmien biex jikkonsidra dak kollu li għandu jikkonsidra - u l-gvern huwa dispost li jiddiskuti dik il-proposta ma' l-Onor. Mangion u mal-Partit Laburista meta dawn iridu biex naslu għall-pożizzjoni li titlaq minn hemm mill-partiti u niġu hawnhekk b'diskussjoni serja dwar kif nistgħu nimxu biex din il-problema tad-deficits li qed tirrikorri f'kull kunsill lokali, b'maġġoranza ta' naħa jew oħra, sena wara l-oħra,  jkollna soluzzjoni vijabbli għaliha.

  THE CHAIRMAN:  L-Onor. Mangion.

  ONOR. CHARLES MANGION:  Mr Chairman, jien nista' nikkonferma li ftit tal-ġranet ilu l-Ministru għaddieli draft copy ta' dan ir-rapport dwar kif il-gvern ċentrali u l-ministru konċernat ikollhom aktar kontroll fuq id-deficit tal-kunsilli lokali u allura kif effettivament il-kunsilli f'dan ir-rigward jaħdmu aħjar.  Fil-prinċipju nista' ngħid minn issa li wieħed jaqbel perfettament li jrid ikun hemm xi ħaġa bypartisan u nispera li sal-ġimgħa d-dieħla jkollna s-submissions tagħna dwar din il-proposta biex effettivament inkunu nistgħu niġu niddiskutuha quddiem dan il-Kumitat.

  THE CHAIRMAN:  Iktar kummenti?  L-Onor. Gatt.

  ONOR. AUSTIN GATT:  Irrid ngħid li l-feedback li kultant ikollna aħna bħala Ministeru huwa li l-awdituri li huma mqabbda mill-Awditur Ġenerali u mhux mill-Ministeru, ħafna drabi ma jilħqux jagħmlu r-rapport sat-30 ta' Ġunju.  Jiġifieri l-late submissions ma jkunux biss mil-lat ta' l-approval tal-kunsilli, fis-sens li l-proċedura hi li jagħmlu l-audit, jagħmlu r-rapport u r-rapport irid jitla' f'laqgħa formali tal-kunsill, jiġi approvat u ffirmat mis-segretarju u s-sindku u jintbagħat lill-Uffiċċju ta' l-Awditur Ġenerali u lilna.  Issa ħafna drabi nirċevu complaint li jew ir-rapporti ma jiġux sottomessi lill-kunsill sat-30 ta' Ġunju jew inkella jiġu sottomessi ġimgħa qabel.  Xtaqt nistaqsi lill-uffiċjali tan-National Audit Office  jekk l-Awditur Ġenerali ikollux ukoll dawn il-complaints u jekk jidhrilhomx li f'dawn iċ-ċirkostanzi għandha jew titbiddel is-sistema ta' kif isir l-audit  - ħafna drabi dawn il-problemi tiltaqa' magħhom mal-kunsilli l-kbar iktar mill-kunsilli ż-żgħar u ma rridx ukoll niminimizza l-fatt li hemm kunsilli li ma jżommux accounting system tajba - jew inkella għandux wieħed jikkonsidra li l-cut-off date titwal mit-30 ta' Ġunju.

  IS-SUR CARMEL TONNA:  L-informazzjoni li għandi hi li l-cut off date hija f'Ġunju, pero` appena tagħlaq is-sena finanzjarja, in-National Audit Office jagħmel monitoring fuq l-awdituri kull 15-il ġurnata, jiġifieri niġru warajhom biex jagħtuna rapport tal-progress li qed isir fuq is-submissions.  L-informazzjoni li għandna hija li l-kunsilli qed jonqsu milli jlestu l-financial statements forsi minħabba l-limitazzjonijiet li għandhom ta’ accountants.

  ONOR. AUSTIN GATT:  Mhux biex inmeri pero` riċentement għamilna audit,  mhux tramite l-Awditur Ġenerali imma permezz ta' kumpannija ta' awdituri, fuq il-local enforcement system u l-15-il kunsill li l-awditur qalilna li ma tawhx aċċess qalu li mhux veru; tawh aċċess imma hu ma marx.  Jiġifieri jekk noqogħdu nwaħħlu wieħed fl-ieħor ma naslu mkien.  L-Awditur Ġenerali jidhirlu li tmien firms ta' awdituri jistgħu fi tliet xhur jagħmlu auditing ta’ tmienja jew disa' kunsilli kull wieħed u jlestu l-audit report fi żmien biżżejjed biex il-kunsill ikun jista' jikkunsidrah, jiddiskutih u jagħlqu sat-30 ta' Ġunju?  

  IS-SUR CARMEL TONNA:  Nitlob lill-konsulent tagħna fuq il-kunsilli sabiex jirrispondi hu għal din id-domanda.

  IS-SUR ALBERT MIFSUD (Advisor, National Audit Office):  Għar-rigward ta’ jekk tliet xhur huwiex żmien biżżejjed biex l-awditur jara l-accounts u jlesti r-rapport ngħid li anke f'xahar jista’ jsir dan pero` jiddependi ħafna minn xi jkunu ċ-ċirkostanzi tal-każ.  Jista' jkun li l-awditur ikun mgħobbi b'ħafna xogħol u ma jkollux allocation ta' nies għal dawk l-audits li jkun qed jagħmel fuq il-kunsilli għaliex ikollu pressures oħra minħabba l-fatt li l-aħħar ta' Ġunju jinzerta ż-żmien meta jagħlqu l-kumpanniji ta' l-income tax u allura l-awdituri jkollhom ħafna pressure ta' xogħol għaliex iktar jippruvaw jikklerjaw ir-returns għall-income tax minħabba l-multi li hemm milli jagħmlu pressure fuq ix-xogħol ta' l-awditur għal-local councils.  Madankollu dik hija biċċa xogħol ta' l-awditur li jkun.  

  Min-naħa l-oħra l-awditur ukoll isib id-diffikultajiet li min-naħa tal-local council meta jmur hemmhekk ma jsibx l-affarijiet lesti u jkun irid jagħmel updating ta' ċerti affarijiet.  Dawn ġieli kitbulna u qalulna li saħansitra kellhom joqogħdu jidħlu fl-accounts u jgħidu lill-iskrivan jew lil min ikun biex jagħmel updating tad-data li jkollu.  Jiġifieri hemm ħafna affarijiet li jistgħu jżommu milli jitlestew fil-ħin.

  ONOR. AUSTIN GATT:  Imma jekk l-accounts suppost jaslu għandna fit-30 ta' Ġunju m'hemmx dubju li awditur jrid jagħtihom lill-kunsill lokali sa l-aħħar ġimgħa ta' Mejju inkella m'humiex se jaslu għandna.  Issa April ħafna drabi jaħbat l-Easter u kif nafu, qabel il-15 ta' April kważi ebda awditur ma jmur fl-uffiċċju tal-kunsill.  Mela dan jiġi għandu sitt ġimgħat biex jagħmel tmien kunsilli.  Issa barra minn hekk, kif qal is-Sur Mifsud stess, l-awditur ikollu pressures oħra, eċċ eċċ.  Għalhekk jien nixtieq nistaqsi jekk hijiex realistika d-data tat-30 ta' Ġunju.  Qed nistaqsi biss għal opinjoni.  L-Uffiċċju ta' l-Awditur Ġenerali jagħti parir li ntawlu d-data jew inkella jaħseb li għandna nħalluha kif inhi?  

  IS-SUR CARMEL TONNA:  Jien naħseb li aħjar nemendaw ftit il-kuntratti li nagħtu lill-awdituri u jekk hemm bżonn indaħħu penalty clause, għaliex jekk awditur jidħol f'commitment ma jistax joqgħod jgħid li għandu xogħol ta' taxxa u ta' kumpanniji oħrajn.  Jiġifieri forsi nistgħu niddiskutu l-kuntratt li nagħmlu ma' l-awdituri privati li nqabbdu aħna biex naraw x'delivery dates jistgħu jkunu realistiċi pero` jekk noqogħdu ntawlu dawn ir-records wisq nibża’ li jkunu qed nagħmlu ħsara lis-sistema finanzjarja għaliex aktar ma ttawwal inqas ikollok kontroll fuq xi jkun għaddej f'dawk l-erba' xhur li suppost tkun bdiet is-sena l-ġdida.

  ONOR. AUSTIN GATT:  Jien naqbel miegħek li preferibbilment għandna nżommu d-data tat-30 ta' Ġunju, pero` irridu nkunu realistiċi.  Per eżempju, jien naf b'kunsill partikolari fejn l-awditur mar il-bieraħ għall-ewwel darba.  Issa dan probabbilment jagħtihomlhom by the 30th June pero` ipoġġihom f'impossibbilta` li japprovawhom.

  IS-SUR CARMEL TONNA:  Jien ma naħsibx li għandna nagħmlu mudell fuq l-eċċezzjoni; il-bulk jidher li qed jibagħtuhom. Jien naħseb li l-eċċezzjoni jridu jimxu mar-regola u mhux naqbdu l-eċċezzjoni u nagħmluha regola.  Jien personalment ma nħossx li għandna nibdlu l-kondizzjonijiet.

  ONOR. AUSTIN GATT:  L-aħħar statement li ridt nagħmel huwa li forsi jkun utli li permezz ta' l-Awditur Ġenerali, darba l-audited accounts ikunu finalizzati mill-kumpannija ta' l-awdituri u mhux approvati mill-kunsilli, tintbagħat kopja lid-dipartiment ukoll għaliex ir-realta` turik li f’99% tal-każijiet il-kunsilli kemm jaqbdu u japprovawhom ma jbiddluhomx imma almenu diġa` jkollna statistikament idea ċara ta' the final audited results kif se joħorġu mhux noqogħdu nistennew sa Settembru mingħajr lanqas biss ikollna an advanced copy.

  IS-SUR CARMEL TONNA:  Jien naqbel li aktar ma kulħadd ikollu informazzjoni f'idejh, aktar jista’ jsir ġid.  Ħalli f’dan l-istadju, bil-permess tal-Kumitat, jagħmel intervent il-manager responsabbli mill-kunsilli lokali.

  IS-SUR HAROLD DARMENIA:  L-akbar żewġ ostakoli li hemm huma li l-kunsill għandu żmien qasir wisq wara l-31 ta' Marzu biex jiffinalizza l-kotba; kulma nagħtuh huma biss 15-il ġurnata bis-Sibtijiet u l-Ħdud inklużi.  Per eżempju, din is-sena effettivament kellna nine working days.  Issa kif qal tajjeb il-Ministru, meta l-awditur jagħti d-draft report lill-kunsill, dan ikun għad irid ilaqqa' l-kunsill biex jiddibattu dawn ir-rapporti, pero` dik għelibniha għaliex mill-1 ta' April aħna obbligajna lil-local government auditors sabiex jistabbilixxu mal-kunsilli kollha li jagħmlu auditing tagħhom time-frames ta’ meta se jibdew, meta se jispiċċaw, meta se jagħmlu l-partners’ review, meta se jissottomettuhom lill-kunsill u meta se jsir il-meeting.  Allura ma naħsibx li nkunu qed inkunu eżatti meta ngħidu li l-kunsilli qed ikunu jafu fl-aħħar ta' Mejju jew bidu ta' Ġunju li dawn l-accounts se jkunu lesti.  

  ONOR. AUSTIN GATT:  Minn meta bdiet issir din il-proċedura?

  IS-SUR HAROLD DARMENIA:  Madwar tliet snin ilu u konna oriġinajniha aħna.  Nista’ ngħid li l-ewwel sena ma ħadmitx ħafna imbagħad ipperfezzjonajniha u mir-rapport stess wieħed jista’ jara li sa xahar wara t-30 ta' Ġunju, 61 kienu diġa` daħlu u l-oħrajn li ma daħlux bħal, per eżempju Santa Venera, kien għaliex kien hemm kwestjoni minħabba li f’dan il-każ is-segretarja kienet sospiża.  Sal-lum stess l-update tal-15 ta’ Mejju li bagħtuli l-awdituri kkomunikajtu lid-dipartiment tal-kunsilli lokali biex fejn hemm defaulters il-kunsilli jiktbulhom.  Dan qed jagħmluh immedjatament li nibagħtilhom a faxed copy.  L-aħħar waħda li bgħattilhom kienet dalgħodu u kien hemm kunsilli fejn l-audit se jibda end of May.  Qabel ma bgħattu lid-Dipartiment tal-Kunsilli Lokali ċempilt lill-awditur u staqsejtu x'inhi r-raġuni li se jibda tard hekk u qalli li mill-esperjenza tas-snin ta' qabel jista’ jgħid li in a matter of 10 to 12 days ikun lest.

  THE CHAIRMAN:  Iżjed kummenti?  L-Onor. Mangion.

  ONOR. CHARLES MANGION:  X’inhuma l-kummenti in ġenerali li tiġbru mill-management letter response li jagħtu l-mayors li skond ir-rapport, fil-maġġor parti tagħhom waslu?  X’inhu, biex ngħid hekk, il-common denominator?

  IS-SUR CARMEL TONNA:  Fir-rapport hemm brief tal-kummenti in ġenerali li ntbagħtu.  Nista’ ngħid li ħafna minnhom jilmentaw li ma jsirx reconciliation jew li l-accounts ma jkunux up-to-date.

  ONOR. CHARLES MANGION:  Imma ikollhom problemi li l-fondi li jkollhom ma jlaħħqux mar-responsabilitajiet li jkunu devoluti fuqhom?  Qed ngħid hekk għaliex jista' jkun li r-responsabilitajiet addizzjonali qed jiġu jiswewlhom aktar.  Fl-istudji jew l-auditing li tagħmlu bħala Uffiċċju ta' l-Awditur, dan l-element li forsi għandhom iktar responsabilitajiet u l-finanzi jew ir-riżorsi li għandhom m'humiex suffiċjenti, ħassejtuh?

  IS-SUR CARMEL TONNA:  Mid-diskussjoni li kelli ma' sħabi ħareġ li l-akbar problema hija li dawn suppost jippreżentaw budget mal-financial statements u jgħadduh lid-dipartiment - safejn naf jien lanqas jgħadduh lilna -  u fil-fatt m’humiex jagħmlu hekk.  Jekk inti ma jkollokx budget jew ikollok budget li ma jkunx realistiku jew inkella jkollok budget u ma timxix miegħu, bilfors li se tiżvijja xi ftit.  Problema oħra hija, anke jekk forsi ma esprimewhiex l-awdituri, li m'għandhomx sistema ta' pjan riġida li jimxu magħha u lanqas jibagħtuha mal-financial statements li jara l-Awditur ħalli aħna nkunu nistgħu nqabblu ftit mas-sena ta' qabel.  

 Issa jien nista' nagħmel ħafna recommendations dwar kif għandhom jinbidlu l-communications ta' financial matters.  Waħda minnhom hija li ma' l-istatement attwali jagħtu l-budget tas-sena li tkun ġejja.  Jien x'imkien fid-dokumenti rajt kumment - mingħalija kien kumment ta' awditur - li jgħid li hu ma jaqbilx li jagħmel paragun ta' l-actual mal-budget għaliex inkella jiġu kkumplikati.  Jien ma naqbilx ma' dan għaliex wieħed irid jara fejn dak li jkun qed jiżvijja.  

  Hemm ukoll ċerti definitions li għalija personali, għadhom m'humiex ċari.  Per eżempju, jekk ikollok bankina mkissra u tiksiha bil-bricks, taħt xiex se titfagħha?  Se żżidha mal-fixed assets?  Hija a new asset?  Hija a new structure? Jew hija maintenance?  Għaliex jekk tara kollox ma' kollox, kulma hemm in the red on paper huma biss żewġ kunsilli.  Il-problema hi meta l-flus li tkun se tieħu din is-sena tkun se tuża nofshom biex tiffinanzja x-xogħol li jkun sar is-sena l-oħra u b’hekk se tkun ristrett fix-xogħol ġdid li tista’ tagħmel.  Jiġifieri jekk ma jkollokx budget ċar ma’ xiex tista’ timxi, se tiżvijja xi ftit jew anke ħafna.  Jekk niftakar tajjeb, l-awdituri bilkemm ma tawx il-parir li ma nagħmlux comparison mal-budgets! Jien assolutament ma naqbilx ma' dan għaliex kunsill għandu jagħmel paragun mal-budget kull sena.

  ONOR. CHARLES MANGION:  Kemm-il kunsill kien hemm li uża l-ispecial funds li kienu for capital nature for current expenditure, ħaġa li hija espliċitament kontra r-regolamenti?

  IS-SUR VICTOR RIZZO:  Hawnhekk m'għandniex din l-informazzjoni, pero` nistgħu nibagħtuhielkom.

  ONOR. CHARLES MANGION:  F'paġna 125 tar-rapport li għandna quddiemna hemm li l-local enforcement system kellha d-difett li ma tirrekordjax preċiż on the amount of debtors.  Tistgħu telaboraw x'kien sar u x'sar minn dak iż-żmien 'il hawn?

  IS-SUR ALBERT MIFSUD:  Irridu nżommu f'moħħna li dik ir-rimarka saret fis-sena 2000 u saret fuq l-accounts li għalqu f’Marzu 2000.  Din is-sistema kienet għadha kemm bdiet taħdem on the 25th February u fl-ewwel ġimgħa kienu għadhom m’humiex jingħataw ċitazzjonijiet.  Since then nafu li saru xi żviluppi pero` dawn saru mid-Dipartiment tal-Kunsilli Lokali u forsi jista' jispjega aħjar is-Sur Rizzo dwarhom.

  IS-SUR VICTOR RIZZO:  Forsi biex nispjega ftit aħjar ngħid li sal-31 ta’ Marzu 2000 kien hemm grupp wieħed biss li kellu d-dedika ta' l-infurzar u dan kien il-grupp ta' Tas-Sliema li jinkludi ħames kunsilli.  Dakinhar, għalkemm ir-rapporti kienu in place ma setgħux jipprintjawhom u konna rranġajniha during the month of March 2000.

  ONOR. CHARLES MANGION:  Jiġifieri din il-problema issa spiċċat?

  IS-SUR VICTOR RIZZO:  It-tieni grupp li kien daħal f'Marzu diġa` kienu fi stat li jistgħu jipprintjaw kwalunkwe rapport.  Fil-fatt ir-rimarka tgħid li "it was reported in one local council only".

  ONOR. AUSTIN GATT:  Xtaqt nippreċiża xi ftit dwar dan.  Ir-raġuni kienet li fil-bidu s-sistema finanzjarja kienet qed tiġi run centrally, ma kenitx għadha ġiet stallata fil-local councils kollha għaliex fl-ewwel xahar ridna nittestjaw li almenu kollox qed jimxi tajjeb. Jiġifieri r-rapporti, kemm tad-debtors kif ukoll ta’ l-income derivation kienu available, pero` konna għadna m’għamilniex downloading tas-sistema f'kull kunsill lokali.

  THE CHAIRMAN:  Ingħatat xi konsiderazzjoni li jkun hemm l-involvment ta' l-Internal Audit Department fil-monitoring tal-ħidma tal-kunsilli lokali?

  IS-SUR JOHN GATT (Acting Permanent Secetary fil-Ministeru tal-Ġustizzja u Kunsilli Lokali):  L-ewwel assignment li l-Internal Audit Department   embarka fuqu fil-ministeru tagħna kien proprju fuq il-fatt li l-kunsilli lokali qed juru deficit.  L-ewwel rapport għadu ma ġiex pero` naf li ħadmu fuqu u waslu biex jikkonkludu l-ewwel draft.

  THE CHAIRMAN:  Jiġifieri dan sar kemm ilu li ġie restructured l-Internal Audit Department?

  IS-SUR JOHN GATT:  Iva, kemm ilu li ġie jaqa' taħt l-OPM.
  ONOR. AUSTIN GATT:  Xtaqt ngħid ukoll li apparti minn dak li kont qed nitkellem fuqu l-ewwel jiena nemmen li l-Internal Audit Department m'huwiex biżżejjed f'dan il-każ.  Il-problemi mal-kunsilli lokali huma li trid taqbad il-problematika malli tinqala'.  L-audit reports ta' kull sena m'humiex biżżejjed għaliex we are always acting late u allura parti mir-riforma li trid issir hija struttura interna fid-dipartiment li tagħmel monitoring on a regular basis tal-management accounts tal-kunsilli lokali.  Aħna ħadna l-passi li stajna nieħdu, fis-sens li għamilna ID connection mas-SAGE system ta' kull kunsill lokali u allura hemm aċċess dirett għall-management accounts, pero` ovvjament inkunu rridu nies li jagħmlu dak il-monitoring.  Li qed ngħid hu li rridu niġu f'sitwazzjoni fejn we pre-empt a situation tather than react to a situation.

  IS-SUR CARMEL TONNA:  Dwar dan li qed jgħid il-Ministru nista' ngħid li konna għamilna recommendations - meta kien hemm inkjesta fuq il-Kunsill Lokali ta’ Raħal Ġdid - biex ikun hemm dan il-monitoring unit u anke xi steps li jistgħu jittieħdu, bħal questionnaires u laqgħat separati mal-mayor u mas-segretarju għaliex dawn jistgħu jagħtu views li jkunu ftit konfliġġenti.

  ONOR. AUSTIN GATT:  Meta nressqu l-proposta li semmejt aktar kmieni żgur li jkollna opportunita` nidħlu ħafna aktar fil-fond f'din il-ħaġa.

  THE CHAIRMAN:  L-Onor. Mangion.

  ONOR. CHARLES MANGION:  Kemm kien l-ammont li l-kunsilli kellhom jagħtu f'Marzu tas-sena li għaddiet lill-kredituri tagħhom, maqsumin bejn gvern, kumpanniji parastatali u privat?

  IS-SUR VICTOR RIZZO:  At this point in time m'għandix dik l-istatistika, pero` wieħed jista' jġibha billi jdur l-accounts ta' kull kunsill, jiġbor l-ammont ta' creditors li jidhru fl-audited accounts u joħroġ figura.  Pero` naħseb li ammont wieħed ikun hemm, ma naħsibx li jkun hemm breakdown ta' lil min għandhom jagħtuhom jew jekk hux a government entity jew a private enterprise.

  ONOR. CHARLES MANGION:  Qed nagħmel din id-domanda biex forsi wieħed ikun jista' jagħmel distinzjoni bejn dak li għandu jieħu l-gvern ċentrali, il-kumpanniji parastatali u l-kumpanniji privati.  Wisq probabbli l-private creditors huma li l-aktar li se jagħmlu pressure fuq il-kunsilli lokali.  Aħna lkoll nixtiequ li l-kunsilli jibqgħu jaħdmu u allura ma rridux li dawn jiġu f’sitwazzjoni fejn ikollhom iħallsu d-debiti fi żmien qasir tant li jispiċċaw ma jistgħu jagħmlu xejn ġdid.  Għalhekk once li din il-problema tad-deficit se ssir aktar enfasi fuqha biex tiġi kkontrollata, xtaqt li jkollna din l-istatistika ħalli jkun jista’ jsir xi forma ta’ pjan biex permezz tiegħu wieħed ikun jista’ jgħin lill-kunsilli jiġu in line fuq ċertu perijodu.  Naħseb li tkun ta’ għajnuna jekk ikun hemm separazzjoni bejn l-ammont li għandhom jagħtu lill-gvern u l-ammont li għandhom jagħtu lill-entitajiet privati.  Forsi d-dipartiment ikun jista' jagħtina din l-informazzjoni sa laqgħa oħra?

  IS-SUR VICTOR RIZZO:  Nipprova nara kif niġbor id-data u nara kif naqsamha bejn creditors privati u l-gvern.

  ONOR. CHARLES MANGION:  Xi kultant il-kunsilli lanqas jaqblu fuq l-ammonti li jkollhom jagħtu lill-gvern u jkun hemm kwestjonijiet fejn jgħidu li mhux “dak” l-ammont huwa dovut.  Forsi wieħed jista’ jara wkoll l-amounts in dispute li jkun hemm u anke kemm ilhom għaliex jista' jkun hemm ammonti li jkunu written off.
  IS-SUR VICTOR RIZZO:  Dan m’huwiex xi eżerċizzju li ma jistax isir, il-problema hija biss waħda ta’ ħin.

  THE CHAIRMAN:  Iżjed kummenti?  L-Onor. Abela.

  ONOR. CARMELO ABELA:  Xtaqt nistaqsi lill-Uffiċċju ta’ l-Awditur jekk qattx ikkonsidra li minflok eight audit firms li jaraw l-accounts tal-kunsilli lokali, ikun hemm aktar biex almenu x-xogħol jinfirex aktar.

  IS-SUR HAROLD DARMENIA:  Iktar ma jkun hemm awdituri aktar se jkollok opinjonijiet differenti, għalkemm l-istandard ikun l-istess. Aħna bbażajna l-ammont fuq l-esperjenza li kellna ta' l-antiki u tajnihom numru li ħassejna li għandhom jilħqu jagħmluhom għaliex fil-passat għamluhom, pero` lill-ġodda ma ridniex nagħtuhom kwantita` kbira.  Jiġifieri nistgħu ngħidu li t-tqassim sar b'ċertu studju u b'ċertu ħsieb.  

  Irrid ngħid li at the end of the financial year meta aħna nirċievu l-accounts ikollna a meeting review ma' l-awdituri kollha u diġa` hija ħaġa diffiċli biex nilħqu consensus fuq ċerti affarijiet u ċerti problemi bejn tmienja min-nies.  Barra minn hekk, jekk ikun hemm aktar awdituri, se jkun aktar diffiċli biex nagħmlu monitoring min-naħa tagħna u meta jkun hemm problema, minflok iċempilli wieħed bi tliet problemi, jċempluli tlieta differenti.  Aħna ħassejna li tmienja huwa a happy medium.

  ONOR. CARMELO ABELA:  Minn diskussjonijiet li jkollkom ma' l-awdituri, jirriżulta li diversi kunsilli jżommu l-accounts b'mod differenti jew inkella ma jżommux l-istess tip ta' accounts?

  IS-SUR HAROLD DARMENIA:  Aħna ma mmorrux aħna personali, pero` l-feedback li għandna mill-awdituri hija li għal xi raġuni mhux kulħadd jaħdem with due dilegence.  Is-sena l-oħra kellna każ fejn kunsill kellu jerġa' jdaħħal l-accounts ta’ sena sħiħa mill-bidu sa l-aħħar u fil-fatt l-accounts spiċċaw waslulna f'Novembru.  Jekk kif qed jgħid il-Ministru, isir dan l-operations review allura nkunu nistgħu nkunu nafu liema huma l-kunsilli t-tajba, liema huma dawk passabbli u liema huma l-ħżiena b'monitoring throughout the year.  B’hekk min ikun daqsxejn batut ikun jista' jiġi mgħejjun biex at the end of the financial year, awditur imur, jibda u jispiċċa mhux ikollu joqgħod jistenna sakemm ilestulu ċerti xogħlijiet.  Fost il-kondizzjonijiet li nagħmlu lill-awdituri hemm dik li ma jistgħux jagħmlu accounting or book-keeping services lill-kunsill għaliex inkella li jkun qed jiġri hu li dawn ikunu qed jagħmlu auditing tagħhom infushom.

  ONOR. CARMELO ABELA:  Xtaqt nagħmel żewġ domandi lid-Direttur tad-Dipartiment tal-Kunsilli Lokali.  L-ewwelnett xtaqt nistaqsi jekk isirx taħriġ lill-istaff tal-kunsilli lokali jew lil uħud minnhom fir-rigward ta' kif jinżammu accounts eċċ, u t-tieni nett jekk il-kunsilli humiex mexjin fit-triq li jkunu on-line mad-dipartiment u allura d-dipartiment ikollu aċċess għall-accounts tagħhom.

  IS-SUR VICTOR RIZZO:  Rigward l-aħħar domanda ngħid li l-monitoring unit se jkun jista' jibda jagħmel proprju dak, jiġifieri li jibda jkollna extract ta' l-accounts li jista’ jiġi f'diskette u m'hemmx għalfejn ikunu on-line direttament għalkemm din ukoll ħadna ħsiebha u m'hijiex problema.  

  Rigward id-domanda dwar it-taħriġ irrid ngħid li meta daħħalna s-SAGE konna qabbadna lill-kuntrattur li għamlilna s-sistema sabiex jagħti courses lill-ħaddiema fuqha.  Xi sena wara konna għamilna wkoll refresher course, u dan l-aħħar konna daħħalna accounting procedures ġodda u erġajna għamilna refresher course qasir fuq dawn l-accounting procedures.  Jiġifieri nista’ ngħid li during these four years li ilhom jaħdmu bis-SAGE, dan it-tip ta’ taħriġ sar erba' darbiet.

  THE CHAIRMAN:  Aktar domandi?  L-Onor. Galea Pace.

  ONOR. VICTOR GALEA PACE:  Minn dan li qed jintqal huwa evidenti li m'hemmx struttura ta' monitoring fuq il-kunsilli lokali u biex inkompli fuq dak li qal il-Ministru irrid ngħid li wieħed għandu jikkonsidra wkoll mod kif jiġu managed ċerti xogħlijiet li jkunu responsabilita` tal-gvern lokali, imma fil-fatt jagħmilhom il-gvern ċentrali.  Minn hawnhekk toħroġ per eżempju d-domanda dwar kif jintnefqu l-flus li jkunu ppjanati fil-budget għas-sena ta' wara.  Anke għal dak li għandu x’jaqsam ma’ special funds wieħed jistaqsi kif jintnefqu dawn il-fondi u jekk jilħqux il-miri tagħhom.  Iż-Lm2.5 miljuni special funds laħqu l-mira tagħhom? U x’kien il-bilanċ?

  ONOR. AUSTIN GATT:  Mr Chairman, naħseb li aħjar nirrispondi jien għal din id-domanda għaliex aktar hija kwestjoni ta' direzzjoni politika u allura ma jkunx fair fuq id-direttur li jirrispondi hu.  Id-Dipartiment tal-Kunsilli Lokali fl-1993 kien strutturat b'mod biex jagħmel handholding tal-kunsilli lokali.  L-għan prinċipali tad-dipartimenti sa mill-bidu tat-twaqqif tiegħu kien li jgħin lill-kunsilli lokali jsibu saqajhom u prattikament fl-ewwel tliet snin, jiġifieri bejn l-1993 u l-1996, fejn kien hemm devoluzzjonijiet ta' affarijiet ġodda fuq il-kunsilli lokali, id-dipartiment ħadem biss biex jistrada lill-kunsilli lokali jaħdmu.  Kien dipartiment li meta kunsill lokali jara li għandu problema legali, amministrattiva jew finanzjarja kien jaqbad u jċempillu u d-dipartiment jipprova jsolvilu l-problema.  

  Jiena deherli li kien wasal iż-żmien li l-handholding role tispiċċa, għar-raġuni li għaddew l-ewwel ħames snin mit-twaqqif tagħhom u għalhekk aħna ridna nirriaffermaw l-awtonomija tal-kunsilli lokali u mhux jibqgħu jċemplu lid-dipartiment għal kull ħaġa ta' xejn u jitolbuh jieħu deċiżjoni minflokhom.  U allura mis-sena l-oħra bdejna nibdlu r-role tad-dipartiment -  għalhekk għedt li hija risposta politika - minn wieħed ta' handholding għal wieħed ta' monitoring tal-kwalita` u anke tas-servizz li l-kunsilli jagħtu liċ-ċittadin u jara li dawn qegħdin jagħmlu d-doveri tagħhom skond il-liġi kif suppost. Issa jien ma naħsibx li tista’ taqleb din it-tip ta' role mil-lejl għan-nhar.  Diġa` għedna li l-monitoring finanzjarju se jibda jsir din is-sena u nemmen li l-pass li jmiss huwa l-monitoring tal-kwalita` tax-xogħol.  

  Jien m'iniex kuntent bir-rapporti li jsiru mill-field services branch li jitpoġġew darba kull erba' xhur fuq il-Mejda tal-Kamra u nemmen li anke hemmhekk il-kunċett irid jitbiddel u mmorru iktar mir-role li noqogħdu nagħtu l-marki għal kull triq eċċ, għal li nagħmlu assessment tal-kwalita`.  Jekk se mmorru aktar lejn e-government fuq il-livell lokali - ħaġa li żgur is-sena d-dieħla jew ta' wara se tikber -  irridu nibdew niċċekkjaw x'responses qed ikollna miċ-ċittadini li qed imorru għand il-kunsilli lokali biex jagħmlu dawk l-affarijiet.  Pero` kif ilkoll ċert li naqblu, dan huwa role ġdid u jrid jevolvi matul iż-żmien.  Jien kważi kważi nixtieq inbiddel l-isem tad-Dipartiment tal-Kunsilli Lokali għaliex dipartiment tal-kunsilli lokali m'huwiex dipartiment bl-istrutturi u għanijiet tradizzjonali tad-dipartimenti tal-gvern; irid ikun iktar dipartiment regolatorju li jagħmel monitoring tas-servizzi li qegħdin jingħataw b'rispett sħiħ lejn l-awtonomija tal-kunsilli lokali li jistgħu jagħżlu li ċerti servizzi ma jagħtuhomx.  Jiġifieri rridu noqogħdu attenti li ma nitilqux bl-idea li ngħidu li aħna għandna kunsilli lokali u allura kulħadd irid jagħmel kollox qishom huma d-dipartimenti tal-gvern.  Għalhekk naħseb li dak li semma l-Onor. Galea Pace huwa role li għad trid tiżviluppa fi ħdan id-dipartiment u li hija l-mira tagħna li niżviluppaw.

  THE CHAIRMAN:  Hawn iżjed kummenti?  Jidher li m'hawnx għalhekk nirringrazzja lil kulmin ħa sehem fid-diskussjoni u naġġorna l-Kumitat għal nhar l-Erbgħa, 30 ta' Mejju, 2001 b'aġenda li tiġi komunikata aktar tard.

Fis-7:28 p.m. il-Kumitat aġġorna.
